
ZYRA PËR MARRËDHËNIE ME 

PUBLIKUN 
Komunikatë për shtyp 

 
Vizita e Komandantit të KFOR-it, Gjeneral Major Erh ard 

BÜHLER në Lipjan dhe Ferizaj  

 
Komandanti i Forcës së Kosovës (KFOR), Gjeneral Erhard Bühler, në vazhdën e 
qëllimit të tij për t’i takuar kryetarët e komunave, përfaqësuesit politikë dhe fetarë, 
sot më 15 korrik vizitoi komunën e Lipjanit dhe atë të Ferizajit.  
 
Gjatë vizitës së tij Komandanti i KFOR-it ka qenë i shoqëruar nga Komandanti i 
Detashmentit të Përbashkët Rajonal (DPR) Qendër, Kapiteni Kalevi WINKSTROM 
dhe nga Komandanti i DPR Lindje, Nënkoloneli Daniel STARK. Fillimisht Gjenerali 
Erhard Bühler vizitoi komunat e Lipjanit dhe Ferizajit, ku është pritur nga kryetarët e 
komunave respektive, Z. Shukri BUJA dhe Z. Bajrush XHEMAJILI.  
 
Gjenerali Bühler është pritur në ndërtesat e komunave nga kryetarët, ku është 
informuar rreth situatës aktuale në të dy qytetet. Me këtë rast Komandanti i KFOR-it i 
ka përgëzuar kryetarët e komunave dhe ekipet e tyre për rezultatet e suksesshme të 
arritura për vite me radhë dhe për bashkëpunimin e mirë me KFOR-in. Ai gjithashtu 
e ka vlerësuar situatën si të qetë dhe stabile në të dy komunat.  
 
Me këtë rast ai ka rikujtuar se situata e tanishme është rezultat i përkushtimit të të 
gjithë akterëve fetarë dhe politikë nga të gjitha komunitetet që jetojnë në Kosovë. Në 
këtë kontekst ai lavdëroi kryetarin e Komunës së Lipjanit, Z. Shukri BUJA, për 
përkushtimin e tij të fuqishëm ndaj programit të tij të suksesshëm të risistemimit për 
të kthyerit serbë për të cilët kryetari i Komunës kujdeset personalisht. Për më tepër, 
Komandanti  KFOR-it e ka vlerësuar politikën e kryetarit të komunës si të shkëlqyer, 
kur ka arritur t’i bashkojë të gjashtë etnitë në komunën e tij, si dhe ta mbështesë 
mirëkuptimin e ndërsjellë të shqiptarëve, serbëve, romëve, turqve, ashkalive dhe 
kroatëve. E njëjta gjë vlen edhe për bashkëjetesën në mes religjioneve. Kryetari i 
Komunës nënvizoi se ekziston një atmosferë e tolerancës fetare tek qytetarët e tij. 
Këto kontribute ndaj pajtimit të grupeve etnike dhe fetare e krijojnë një situatë e cila 
ia ka lejuar NATO-s dhe KFOR-it reduktimin e prezencës në këtë rajon, pa e 
ndryshuar përkushtimin ndaj misionit i cili buron nga Rezoluta 1244 e KS të OKB-së. 
 
 



NATO/KFOR UNCLASSIFIED  
 

NATO/KFOR UNCLASSIFIED  
 

Phone: ( 038) 503 603 22 97 Mobile phone: 044 501 031 - 044 161 108 
Mail:  pao@hq.kfor.nato.int 
paonmic@hq.kfor.nato.int 

 
 
 
Pas takimit të mbajtur në ndërtesën komunale, Komandanti i KFOR-it shfrytëzoi 
rastin që në të dy rastet të ketë mundësinë ta bëjë një shëtitje përgjatë këtyre 
qyteteve. Gjenerali Erhard Bühler gjithashtu takoi të dy përfaqësuesit fetarë, atë 
Ortodoks Serb dhe atë Mysliman. 
Situata e sigurisë në Ferizaj është gjithashtu e qetë dhe stabile. Kryetari i Komunës, 
Z. Bajrush XHEMAJLI ia shpjegoi Komandantit të KFOR-it programin e tij për të 
kthyerit nga Serbia. Ashtu si edhe në rastin e Lipjanit, ky program i kontribuon 
bashkëjetesës në paqe të etnive të ndryshme. Disa probleme të risistemimit në 
Babush duhet të zgjidhen në të ardhmen. Ç’është më thelbësorja, sipas Kryetarit të 
Komunës, ështe se nuk ka incidente apo probleme ndëretnike të cilat i shkaktojnë 
shqetësime komunës. Gjatë shëtitjes nëpër Ferizaj, Kryetari i Komunës ia ka treguar 
Komandantit të KFOR-it xhaminë dhe kishën dhe ka theksuar se besimtarët e 
religjioneve të ndryshme jetojnë në tolerancë në Ferizaj. Kryetari i Komunës 
falënderoi Komandantin e KFOR-it për kontributin e madh ndaj stabilitetit në rajon. Ai 
vuri në pah se trupat e KFOR-it të vendosura në Kampin Bondsteel janë faktor 
shumë i rëndësishëm për komunën. Ai e ka befasuar delegacionin e KFOR-it me një 
fakt, se Forcat Amerikane i kanë punësuar rreth 1700 qytetarë të Ferizajit në tërë 
botën, përfshirë Afganistanin e Irakunë. 
 
Në fund, në kuadër të vizitave tek komandantët e Policisë së Kosovës në stacionet e 
tyre në Lipjan dhe Ferizaj, Gjeneral Majori Bühler është informuar rreth situatës së 
sigurisë dhe ka thënë se është arritur shumë progres, duke shtuar se këto rezultate 
kanë qenë të mundura edhe për shkak të punës shumë profesionale të kryer nga 
Policia e Kosovës. Në Lipjan ai është informuar nga Komandanti i Policisë dhe 
zëvendësit e tij se situata është shumë e qetë dhe stabile. Niveli i kriminalitetit është 
shumë i ulët. Përfaqësuesit e Policisë së Kosovës janë shumë krenarë që nuk ka 
incidente me prapavijë etnike për t’u raportuar. Gjeneral Majori Bühler gjithashtu ka 
theksuar se Policia e Kosovës është një partner i besueshëm i KFOR-it në ruajtjen 
dhe përmirësimin e një ambienti të qetë dhe të sigurt dhe ky është një element i 
rëndësishëm për çdo demokraci ku njerëzit i gëzojnë liritë dhe të drejtat e tyre civile. 
 


